
Pokok-pokok di ibu kota 
perlu pengurusan profesional 
KUALA LUMPUR 7 Mac - Pe-
nyelenggaraan serta pemantauan 
secara bersistematik perlu di-
lakukan ke atas pokok-pokok di 
kawasan bandar untuk mengesan 
tahap kemerosotan pokok yang 
boleh mengundang bahaya ke-
pada orang ramai. 

Ketua Pengarah Institut Pe-
nyelidikan Perhutanan Malay-
sia (FRIM), Datuk Dr. Abd Latif 
Mohmod berkata, kaedah pen-
gurusan yang profesional perlu 
dilaksanakan kerana tahap kesi-
hatan pokok di kawasan bandar 
lebih terdedah kepada gangguan 
persekitaran. 

"Antara masalah utama yang 
berlaku kepada pokok-pokok 
yang sudah berusia dan yang ber-
saiz besar adalah gangguan serta 
tekanan yang berpunca daripada 
pembangunan di sekeliling. 

"Jadi kita perlu memahami 
bagaimana pokok bertindak ba-
las (tree behaviour) terhadap 
gangguan untuk membolehkan 
tindakan sewajarnya dilakukan," 
katanya kepada Utusan Malaysia 
di sini hari ini. 

Bagaimanapun Abd 
Latif berkata, keper-
luan langkah itu bukan 
hanya dilaksanakan un-
tuk memotong pokok 
yang ada sebaliknya 
untuk terus memeli-
hara pokok-pokok yang 
tidak memberi risiko 
supaya kekal sihat dan 
mampu memberi sum-
bangan sebagai elemen 
penting dalam pemban-
gunan bandar hijau dan lestari. 

Justeru itu katanya, tumpuan 
pemantauan perlu diberikan ke-
pada spesies pokok-pokok yang 
mempunyai rekod dan statistik 
kemerosotan atau tumbang yang 
tinggi. 

"Kemerosotan sebenarnya ti-
dak hanya berlaku pada pokok 
tua sahaja tetapi melibatkan 
pokok-pokok besar yang berada 
di kawasan persekitaran yang ter-
ganggu. 

"Antara penyebab utama adalah 
kemerosotan adalah kecederaan 
pada fizikal pokok, kelemasan akar 
dan pereputan pangkal," katanya. 

Sehubungan itu kata 
beliau, penglibatan ahli 
arboris yang berkepa-
karan dalam perihal 
pokok sangat diperlu-
kan untuk melakukan 
semakan serta penilai-
an terhadap kesihatan 
pokok. 

"Misalnya kami di 
FRIM mempunyai arbo-
ris yang berkemampu-
an mengesan tahap pe-

di dalam batang pokok 
menggunakan peralatan 

khas seperti Sonic Tomograf atau 
Resistograf. 

"Pemeriksaan di bahagian ko-
lar akar (root collar excavation) 
juga dapat menentukan kekua-
tan struktur pokok dan mengenai 
pasti risiko tumbang," katanya. 

Tambah Abd Latif, FRIM ber-
sedia memberi khidmat nasihat 
dan berkongsi kepakaran kepada 
Dewan Bandaraya Kuala Lumpur 
(DBKL) khususnya dalam aspek 
perancangan, pengurusan dan 
penyelenggaraan pokok-pokok 
landskap di ibu kota. 

